
AKADEMIK IDRIZ AJETI SIMBOLIZON NJE EPOKE TE ALBANOLOGJISE
(NE 100-VJETORIN E LINDJES)

Shumé i nderuar Akademik Idriz Ajeti, e nderuar zonja Hajrie dhe familja Ajeti,

I nderuar Kryeministér i Republikés sé Kosovés, z. Isa MUSTAFA,

| nderuar Kryetar i Akademisé sé Shkencave té Shqipérisé, akad. Muzafer KORKUTI,

Té nderuar mig, Ambasador i Republikés sé Shqipérisé, Rektor i UP-sé, Drejtor i
Institutit Albanologjik,

Albanologé té huaj dhe studiues té gjuhés dhe té kulturés shqiptare,

Kolegg, zonja, zotérinj,

Media té respektuara,

Té gjitha kohét e shkuara pér shqgiptarét ishin té rénda, ndérsa pér intelektualét dhe
krijuesit e tyre né gjithé hapésirén gjeoetnike edhe mé té ndera. Por dijetarét dhe
intelektualét tané ishin njeréz té tjeré, té vecanté, kontributdhénés, té dinjitetshém ndaj
vetvetes dhe té tjeréve. | donim, i respektonim, mésonim nga veprat e tyre, i
konsideronim model té njerézve té ditur, sepse ishin vérteté t& médhenj, nder pér kulturén
dhe kombin toné. Profesor Idriz Ajeti éshté njéri ndér ta, me njé té vecanté fatlume pér té
dhe pér ne qé pati shéndet té ploté dhe jeté té gjaté, duke shkelur pikérisht sot, mé 27
janar, né té njégindat. Urime profesor dhe rrofshi sa malet!

Kur pérmendet emri profesor, né mjedisin toné akademik, kulturor e shogéror té
gjithé e diné se béhet fjalé pér profesor Idriz Ajetin, sikur né Tirané gé dikur me emrin
profesor njihej Profesor Eqrem Cabej. Historia e gjuhésisé, e shkencave albanologjike
dhe e kulturés shgiptare nuk mund té merret me mend pa profesor Idriz Ajetin. Prof.
Ajeti, me até lagje té vogél, por té forté intelektualésh, dijetarésh dhe patriotésh té
Kosovés, ¢faré ishin Esad Mekuli, Mark Krasniqi, Ali Hadri, Anton Ceta, Gazmend
Zajmi, Dervish Rozhaja, Fehmi Agani e shumé té tjeré, t¢ mbéshtetur nga faktori politik
kosovar i kohés, me puné, mund e sakrifica té médha, i ngritén institucionet arsimore e
shkencore dhe i mbajtén gjallé veprimtarité kulturore e shogérore té€ Kosovés dhe genien
kombétare, gjithnjé brenda synimit kolektiv pér emancipim dhe pérparim té kombit
shqiptar. Prof. Idrizi, si doktor i paré i shkencave né Kosové dhe si intelektual i radhéve
té para, kudo gé gjendej dhe vepronte, impononte dhe pushtonte me butésiné, getésing,
shémbéllesén e mirésisé, optimizmin dhe pamjen prej intelektuali.

Profesor Idrizi Ajeti ka njé rrugé té ngjeshur jetésore, shkencore dhe intelektuale.
Jetoi, veproi dhe krijoi, théné kushtimisht, né tri regjime, si tri epoka, né té cilat kombi
dhe kultura shqiptare pérjetuan zhvillime dramatike: ngritje dhe rénie, prosperitet dhe
ngufatje. Ai e pérjetoi rrugétimin e réndé té Kosovés dhe té shkencave albanologjike né
gjithé kompleksitetin e tyre, duke gené edhe déshmitar edhe pjesémarrés, me té gjitha
ballafagimet. I lindur né Tupallé t& Medvegjés para njé shekulli, ndérsa i shkolluar né



Shkup, Zagreb, Pisa, Padova dhe Beograd, i takon gjithé trungut gjeoetnik, gjithé kombit
shqiptar dhe téré kulturés seé tij.

Nga fillimet e shkollimit té tij, né vitet e 30-ta e té 40-ta té shekullit 20, nga njé
gjendje e analfabetizmit kolektiv té shqiptaréve, me ndryshimet politike e shogérore gé
do té pasojné né Kosové dhe rreth saj, prof. Idrizi do té gjendet né majat e institucioneve
shkencore e kulturore té Kosovés. Ishte themeluesi dhe shefi i paré i Katedrés sé
Albanologjisé, kryeredaktori i paré€ i revistave prestigjioze “Gjurmime albanologjike” dhe
“Studime”, drejtor i Institutit Albanologjik, dekan i Fakultetit Filozofik, rektor i UP-sg,
kryetar i ASHAK, ideator kryesor i Seminarit pér Gjuhén, Letérsiné dhe Kulturén
Shqiptare dhe drejtor i paré i tij, kryetar i paré i Késhillit pér té Drejtat dhe Lirité e
Njeriut né Kosové, kryetar i Parlamentit t¢ Republikés sé Kosovés né vitet mé té rénda
pér Kosovén dhe shqiptarét, pjesémarrés i Konferencés s€ Rambujesé. Pér punén e tij
shkencore-hulumtuese dhe publike mori shumé mirénjohje dhe dekorata.

Me trashégiminé qé po na I&, profesor Idriz Ajeti po Ié dhe gjurmé té pashlyeshme
né jetén shkencore, kulturore, pedagogjike, kombétare dhe shoqérore té shqiptaréve té
Kosovés dhe té shqiptaréve né pérgjithési né gjysmén e dyté té shekullit XX dhe né fillim
té kétij gé po e jetojmé. Brezat, pa médyshje, do té jené mirénjohés pér trashégiminé e tij
né fushén e dijeve albanologjike dhe né afirmimin e rezultateve té tyre jashté kufijve
kombétaré e ballkaniké. VVepra e tij shkencore né gjuhési pa dyshim do t& mbetet burim i
pashmangshém reference.

Profesor Idriz Ajeti simbolizon njé epoké té albanologjisé, prandaj emri dhe vepra
i tij do té rrojné sa kohé té rrojné gjuhésia shqiptare dhe shkencat albanologjike.

Ju faleminderit!

Déshiroj té ju njoftoj se me rastin e 100-vjetorit t&¢ Akademik Idriz Ajetit,

Kryetari i Republikés sé Kosovés, z. Hashim Thaci e ka dekoruar profesorin me medalje
pér merita té jashtézakonshme né fushén e shkencés, té arsimit dhe té kulturés. Né
pamundési gé té vijé sot né kété eveniment dhe t’ia dorézojé dekoratén, ajo do t’i jepet
me njé rast té vecanté.

Né emér té Akademisé, e falénderoj Presidentin pér kujdesin dhe respektin qé tregoi pér
Akad. Ajetin. Eshté ky dhe njé respekt pér familjen Ajeti, pér shkencén, pér Akademing
dhe gjithé shogériné e dijes.

Faleminderit!



